CYNNWYS YN Y LLYFR GWEDDI GYFFREDIN DREFN GWASANAETH
BENDITHIO YN DILYN PARTNERIAETH SIFIL NEU BRIODAS RHWNG DAU
BERSON O'R UN RHYW

GAN fod gan y Corff Llywodraethol bwer o dan ddarpariaethau Pennod Il o
Gyfansoddiad yr Eglwys yng Nghymru i wneud erthyglau, datganiadau
athrawiaethol, defodau, seremoniau a defodlyfrau newydd ac i newid y rhai sy'n
bodoli o bryd i'w gilydd.

A CHAN ei bod yn fuddiol bod Trefn Gwasanaeth Bendithio yn dilyn Partneriaeth Sifil
neu Briodas rhwng dau berson o'r un rhyw a nodir yma wedi hyn yn cael ei
fabwysiadu a'i awdurdodi i'w ddefnyddio yn yr Eglwys yng Nghymru.

DEDDFER DRWY HYN fel a ganlyn:-

1. Ar ac ar 6l y dyddiad a bennir yma wedi hyn ar gyfer rhoi’r canon hwn mewn grym,
awdurdodir y Drefn Gwasanaeth fel y'i nodir yn yr Atodlen i'r Canon hwn ac sy'n
dwyn y teitl "Trefn Gwasanaeth Bendithio yn dilyn Partneriaeth Sifil neu Briodas
rhwng dau berson o’r un rhyw” i'w defnyddio yn yr Eglwys yng Nghymru a bydd y
cyfryw Drefn yn dod yn rhan o'r LIyfr Gweddi Gyffredin a fydd yn cael ei ddiwygio
felly.

2. O'r un dyddiad mae'r Canon i awdurdodi defnydd arbrofol o ddiwygiadau
arfaethedig o’r Llyfr Gweddi Gyffredin (gwasanaeth Bendithio yn dilyn Partneriaeth
Sifil neu Briodas rhwng dau berson o'r un rhyw) a gyhoeddwyd ar 6 Medi 2021 yn
cael ei ddiddymu.

3. Dehonglir pob sén a chyfeiriad at y Llyfr Gweddi Gyffredin yng Nghyfansoddiad yr
Eglwys yng Nghymru ac unrhyw reol, rheoliad, canon, deddfiad, gweithred neu
ddogfen arall sy'n ymwneud &'r Eglwys yng Nghymru fel cyfeiriad at y cyfryw lyfr fel
y'i diwygiwyd gan y Canon hwn.

4. Caiff y Drefn a nodir yn yr Atodlen i'r Canon hwn ei hargraffu a'i chyhoeddi i'w
defnyddio yn yr Eglwys yng Nghymru.

5. Ni fydd gorfodaeth ar unrhyw Glerig i weinyddu mewn gwasanaeth a awdurdodir
gan y Canon hwn.



6. Mae'r cyfarwyddyd cyntaf yn “Bendithio Priodas Sifil” a ychwanegwyd at y Llyfr
Gweddi Gyffredin gan Ganon dyddiedig 27 Medi 1979 wedi'i ddiwygio fel a ganlyn:

Pan fo dau-bersengwr a gwraig wedi eu huno mewn priodas sifil ac yn
dymuno cael bendith yr Eglwys ar eu huniad, bydd yr Offeiriad yn gofyn iddynt
ddangos tystysgrif y briodas...

7. Mae paragraff cyntaf y Nodiadau i 'Bendithio Priodas yn Dilyn Seremoni Sifil' a
ychwanegwyd at Lyfr Gweddi Gyffredin gan Ganon dyddiedig 11 Ebrill 2013 wedi'i
ddiwygio fel a ganlyn:

Pan fo deuddyngwr a gwraig wedi priodi mewn Seremoni Sifil ac yn dymuno
derbyn bendith yr Eglwys ar eu huniad, rhaid i’r gweinidog ofyn iddynt
ddangos tystysgrif y briodas...

8. Mae cymal 1(vi) o'r Canon i Gefnogi Cydberthynas ag Eglwysi eraill 2005 wedi'i
ddiwygio fel a ganlyn:

(vi) cynorthwyo mewn gwasanaeth Glan Briodas, ac eithrio gweinyddu’r
briodas, ac mewn gwasanaeth Bendithio Partneriaeth Sifil neu Briodas;

9. Bydd y Canon hwn yn dod i rym ar 1 Gorffennaf 2026.

10. Gelwir y Canon hwn yn Canon y Llyfr Gweddi Gyffredin (Diwygio) (Gwasanaeth
Bendithio) 2025.

CEFNOGWYR:

Archesgob Cymru

Esgob Llanelwy

Esgob Abertawe ac Aberhonddu
Esgob Llandaf

Esgob Tyddewi



TREFNLEN

[Cyhoeddwyd fel dogfen ar wahan]



MEMORANDWM ESBONIADOL

('memorandwm sy'n esbonio’r rheswm dros y bil' — Rheoliad 27 (5) Pennod Il
(Rheoliadau))

Mae'r Bil hwn yn ceisio awdurdodiad parhaol, ar ffurf ychwanegiad at y Llyfr Gweddi
Gyffredin, i litwrgi bendithio ar 6l partneriaeth sifil neu briodas sifil dau berson o'r un
rhyw. Mae ffurf y gwasanaeth a gynigir yn fersiwn ddiwygiedig o'r hyn a
gymeradwywyd yn flaenorol gan y Corff LIlywodraethol ym mis Medi 2021 am gyfnod
arbrofol o bum mlynedd.

Mae Cymalau 1, 3, 4 yn cymeradwyo'r litwrgi, yn ei ychwanegu'n ffurfiol at Lyfr
Gweddi Gyffredin yr Eglwys, ac yn gorchymyn ei gyhoeddi ar gyfer ei ddefnyddio.
Mae'r cymalau hyn ar ffurf debyg i Ganonau blaenorol sydd wedi diwygio litwrgi'r
Eglwys yng Nghymru.

Mae Cymal 2 yn diddymu Canon 2021 sy'n awdurdodi'r ffurf arbrofol o wasanaeth.
Nid yw'r Canon hwn bellach yn angenrheidiol os yw'r math hwn o wasanaeth wedi'i
awdurdodi'n barhaol.

Mae Cymal 5 yn ei gwneud yn glir nad oes gorfodaeth ar unrhyw Glerig i weinyddu
yn y gwasanaeth hwn. Mae'r Nodiadau i'r litwrgi cyhoeddedig (yn yr Atodlen i'r Bil) yn
rhoi manylion pellach am sut y dylai hyn weithio yn ymarferol.

Mae Cymalau 6 a 7 yn gwneud mén newid i'r litwrgiau bendithio cyhoeddedig
presennol yn dilyn Priodas Sifil (a elwir yn gyffredin fel gorchmynion '1984' a '2010',
er bod eu hawdurdodiad parhaol gan y Corff Llywodraethol mewn gwirionedd ym
1979 a 2013, yn y drefn honno). Mae'r newid yn ei gwneud hi'n glir bod
gwasanaethau '1984' a '2010' yn parhau i fod ar gael i gyplau o'r rhyw arall yn unig, a
bod gwasanaeth '2025' ar gyfer cyplau o'r un rhyw yn unig.

Mae Cymal 8 yn gwneud mén welliant i'n canonau Eciwmenaidd. Mae'n caniatau i
aelod o Eglwys arall gynorthwyo yn y gwasanaeth hwn, a gwasanaeth bendithio yn
dilyn priodas sifil yn 6l defodau '1984' a '2010', os ydynt wedi'u hawdurdodi i gyflawni
dyletswyddau cyfatebol yn eu henwad eu hunain. Mae hyn yn sicrhau bod
gwasanaethau bendithio yn cyd-fynd &'r darpariaethau presennol sy'n ymwneud a'r
gwasanaeth priodas (a litwrgiau amrywiol eraill yr Eglwys yng Nghymru).

Mae Cymal 9 yn dod a'r Canon hwn i rym ar 1 Gorffennaf 2026. Credir ei bod yn
ddoeth peidio & dod a'r Canon i rym ar unwaith rhag ofn y bydd gwasanaethau o dan
litwrgi arbrofol 2021 ar fin digwydd, er enghraifft, os oes trefn gwasanaeth eisoes
wedi'i hargraffu.

Memorandwm a gymeradwywyd gan y Pwyllgor Sefydlog ar 11 Rhagfyr 2025



